
2022 წლის საუკეთესო პრაქტიკის პროგრამაში მონაწილეობაზე
მარნეულის  მუნიციპალიტეტი

1. პრაქტიკის/ინიციატივის სათაური: 
სამთო - საფეხმავლო ბილიკების მარკირება - მარნეულის მუნიციპალიტეტში ტურიზმის  განვითარების ხელშემწყობი ფაქტორი.

2. თემატიკა:
საერთაშორისო დონორებთან თანამშრომლობა და განვითარების პროექტებისთვის საერთაშორისო დაფინანსების მოძიების წარმატებული გამოცდილება.

3. პრაქტიკის/ინიციატივის ავტორი/ინიციატორი: 
მარნეულის მუნიციპალიტეტის მერი - კენან ომაროვი.

4. მუნიციპალიტეტის ზოგადი მონაცემები: 
         მარნეულის მუნიციპალიტეტი წარმოადგენს თვითმმართველ ერთეულს, რომელიც მდებარეობს აღმოსავლეთ საქართველოს სამხრეთ ნაწილში და მიეკუთვნება ქვემო ქართლის რეგიონს. მარნეულის მუნიციპალიტეტს დასავლეთით ესაზღვრება ბოლნისის, ჩრდილოეთით – თეთრიწყაროს, ჩრდილო-აღმოსავლეთით  –  გარდაბნის მუნიციპალიტეტები, სამხრეთით – აზერბაიჯანისა და სომხეთის რესპუბლიკები. მუნიციპალიტეტის საერთო ფართობია – 935,2 კმ² და ზღვის დონიდან საშუალოდ 420 მ სიმაღლეზეა. მუნიციპალიტეტის ცენტრია ქ. მარნეული, რომელიც თბილისიდან დაშორებულია 29 კმ-ით, ხოლო რეგიონის ცენტრიდან, ქ. რუსთავიდან – 48 კმ-ით, აზერბაიჯანისა და სომხეთის საზღვრებიდან – 30-30 კმ-ით.
ადმინისტრაციული ცენტრი ქალაქი მარნეული (მარანეული), დიდ დასახლებად იქცა  სოფლების: ლომთაგორა–მარნეულის, ჭანდარ–სანდარისა და სარვანის გაერთიანების შედეგად. უძველესი დასახლებაა ლომთაგორა (წყაროებში პირველად იხსენიება XIII საუკუნეში), რითაც ბოლოვდებოდა მეგალითური (ციკლოპური) ციხეების მწკრივი მდინარე ალგეთის მარჯვენა მხარეს. დასახლებული პუნქტი ლომთაგორა   იყო მნიშვნელოვანი ციხესიმაგრე და საგზაო კვანძი.  1947 წელს აღადგინეს ძველი ქართული სახელწოდება – მარნეული და დასახლება ქალაქად გამოცხადდა 1964 წელს.
მუნიციპალიტეტი დაყოფილია 18 ადმინისტრაციულ ერთეულად, მთლიანად მუნიციპალიტეტში 78 დასახლებაა, 77 სოფელი და 1 ქალაქი (ასევე, მუნიციპალიტეტში არის რამდენიმე სოფელი, რომელიც არ ფიქსირდება დებულებით). 2014 წლის, მოსახლეობის საყოველთაო აღრიცხვის მიხედვით, მარნეულის მუნიციპალიტეტის მოსახლეობა შეადგენს 104 300 ადამიანს, მათ შორის ქალაქ მარნეულში –20 211,  2018 წელს 106 454 ადამიანს, აქედან, ქალაქ მარნეულში – 22 244,  ხოლო, საქართველოს სტატისტიკის ეროვნული სამსახურის 2020 წლის 1 იანვრის მონაცემებით – 107 200 ადამიანს, მათ შორის მარნეულში- 23100. 
       მუნიციპალიტეტის მოსახლეობა მრავალეთნიკურია, მონაცემებით შემდეგნაირად ნაწილდება: აზერბაიჯანელი –83.1 %, ქართველი – 8.03%, სომეხი – 7,89%, ხოლო დანარჩენი სხვა ეროვნების მოქალაქეები. მუნიციპალიტეტის 10 სოფელს მინიჭებული აქვს მაღალმთიანი სოფლის სტატუსი.

5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

შიდა ფაქტორები - მარნეულის მუნიციპალიტეტის თვითმმართველობის საქმიანობა მორგებულია ადგილობრივი მოსახლეობის საჭიროებებს, განხორციელებული საქმიანობის შედეგობრივი მხარე ეფექტიანი და ეფექტურია. მუნიციპალიტეტის ბიუჯეტი მზარდია და იძლევა ინოვაციური პროექტების თანამონაწილეობითი თუ სრული დაფინანსების საშუალებას, ხოლო ფონდების მოძიების უნარ–ჩვევა საშუალებას გვაძლევს სხვადასხვა ორგანიზაციებისა და ფონდების ფინანსური შესაძლებლობები გამოყენებული იქნას მარნეულის მუნიციპალიტეტის სასარგებლოდ.
        ინოვაციური მიდგომების განხორციელებაში ხელს გვიწყობს ადგილობრივ თვითმმართველობაში დასაქმებული საჯარო მოხელეების მაღალი კვალიფიკაცია, მუნიციპალიტეტის ადმინისტრაციული და ტექნიკური შესაძლებლობები, მატერიალურ–ტექნიკური ბაზის ეფექტიანი მენეჯმენტი.

გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;
მუნიციპალიტეტის გეოგრაფიული მდებარეობა ძალზე ხელსაყრელია სამეწარმეო საქმიანობის  განვითარებისთვის. ადმინისტრაციულ ცენტრს კვეთს საერთაშორისო მნიშვნელობის სარკინიგზო მაგისტრალი, რომელიც საქართველოს სომხეთთან აკავშირებს და ორი საერთაშორისო მნიშვნელობის სატრანზიტო მაგისტრალი, რომლებიც სომხეთისა და აზერბაიჯანის რესპუბლიკასთან აკავშირებს.

6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

       გამოწვევა - მარნეულის მუნიციპალიტეტი ტურისტული პოტენციალის უდიდეს რესუსრს წარმოადგენს, თუმცა მიმდინარე ეტაპზე არსებული გარემო ფაქტორების გათვალისწინებით, გამოწვევაა ხელშემწყობი პირობების ჩამოყალიბება/შექმნა ვიზიტორებისთვის, ტურისტებისთვის, რათა უფრო ხელმისაწვდომი გახდეს მათთვის ინფორმირებულობა მუნიციპალიტეტში არსებული ტურისტული პოტენციალის შესახებ, ასევე, ადგილობრივი მოსახლეობის ეკონომიკური მდგომარეობის გაუმჯობესებისათვის საოჯახო სასტუმროების გახსნა, ადგილობრივი პროდუქციის რეალიზაცია, რაც თავის მხრივ კიდევ უფრო უკეთესად წარმოაჩენს სპეციფიკას და შეამცირებს მოსახლეობის მიგრაციის პროცესს.
      წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
     ზემოთ აღნიშნულ გამოწვევასთან გამკლავებისთვის მუნიციპალიტეტის მხრიდან მუდმივ რეჟიმში მიმდინარეობს სიტუაციური ანალიზის წარმოება და შესაბამისი ქმედითი ნაბიჯის გადადგმა. ტურიზმის სფეროში და არამარტო, სასურველი მიზნის მისაღწევად ხელისშემშლელ ფაქტორს წარმოადგენდა ფინანსური რესურსი. 
      მუნიციპალიტეტის განვითარებისთვის ფონდების მოძიება ქმნის დამატებით ფინანსურ რესურსს შეიქმნას და განხორციელდეს ინოვაციური პროექტები, გადაიდგას მოქალაქის საჭიროებებზე მორგებული აქტივობები, რისთვისაც მარნეულის თვითმმართველობა მუდმივად გამოთქვამს მზაობას. აღსანიშნავია, რომ მარნეულის ადგილობრივ თვითმმართველობამ, ვიდრე საგრანტო კონკურსში მიიღებდა მონაწილეობას და მოიპოვებდა გრანტს, იქამდე ჩაატარა საფეხმავლო ბილიკებთან დაკავშირებით მარშრუტის კვლევა, ასევე შეიმუშავა მარშრუტის ელექტრონული ვერსია. მიუხედავად იმისა, რომ ვერ მოხერხდა ადგილობრივი ბიუჯეტიდან მარკირების დაფინანსება, მუნიციპალიტეტი აქტიურ რეჟიმში ცდილობდა მოეძიებინა დონორი ორგანიზაცია, რომლის ხელშეწყობით მოხდებოდა იდეის განხორციელება. 
    პასუხი არსებულ გამოწვევაზე - მოკლე აღწერა და მიღწეული შედეგი
    ტურიზმის განვითარების ხელშეწყობისთვის მარნეულის მუნიციპალიტეტის მერიამ გაეროს განვითარების პროგრამის დაფინანსებით და საქართველოს ადგილობრივი თვითმმართველობათა ეროვნული ასოციაციის მხარდაჭერით მოპოვებული გრანტით, საფეხმავლო ბილიკის მარკირების პროცესი განახორციელა, რომელმაც მოიცვა შაუმიანი (ბინაძორი) - წერაქვი - გორული - ოფრეთი - ვერხვიანი - ფოლადაურის ხეობა. 
     პროექტის შედეგად, ადვილად აღქმადი გახდა ტურისტული ბილიკი ყველა დაინტერესებული პირისთვის; გაიზარდა ადგილობრივი მოსახლეობის ინტერესი განავითარონ/წარმოაჩინონ საკუთარი თემი, წამოიწყონ მცირედი ბიზნესი; ასევე, მოსალოდნელია ტურისტების და ვიზიტორების რაოდენობის ზრდა, რაც კიდევ უფრო შეუწყობს ხელს ადგილობრივი მოსახლეობის ტურისტული და ეკონომიკური მაჩვენებლების ზრდას.


7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· [bookmark: _GoBack]პროექტის შინაარსი - საქართველოს ადგილობრივ თვითმმართველობათა ეროვნული ასოციაცია გაეროს განვითარების პროგრამასთან (UNDP) პარტნიორობით და ევროკავშირის დაფინანსებით განხორციელებულ პროექტში, რომლის მიზანი იყო მუნიციპალიტეტებში კარგი მმართველობის ხელშეწყობა და მუნიციპალური მომსახურების ხარისხის გაუმჯობესება, მონაწილეობა მიიღო მარნეულის მუნიციპალიტეტის თვითმმართველობამ, შემდეგი საპროექტო განაცხადის თემატიკით - კულტურული, ისტორიული და ბუნებრივი ძეგლების გამოყენება ადგილობრივი განვითარებისთვის. მარნეულის მუნიციპალიტეტის წარდგენილი საპროექტო იდეა: საფეხმავლო ბილიკის მარკირება (ტურისტული მარშრუტი - შაუმიანი (ბინაძორი) - წერაქვი - გორული - ოფრეთი - ვერხვიანი - ფოლადაურის ხეობა) დაფინანსდა 20 000 (ოცი ათასი) ლარის ოდენობის გრანტით. აღსანიშნავია, რომ პროექტის წარდგენამდე მოხდა მარნეულის მუნიციპალიტეტის თვითმმართველობის წარმომადგენლების მიერ სიტუაციული ანალიზის წარმოება და შემდეგი მიზნების გამოკვეთა - მარნეულის მუნიციპალიტეტში ტურიზმის განვითარების ხელშეწყობა და არსებული ისტორიული ძეგლების პოპულარიზაცია, რაც ხელს შეუწყობდა ტურისტებისა და ვიზიტორების რაოდენობის გაზრდას. ასევე, ადგილობრივი მოსახლეობის სოციალურ-ეკნომიკური მდგომარეობის გაუმჯობესებასა და მაღალმთიან სოფელბში მოსახლეობის მიგრაციის პროცესის შეჩერებას.
     საფეხმავლო ბილიკით ტურისტი/ვიზიტორი შესაძლებელია ეწვიოს შაუმიანს და მოინახულოს ბინაძორის კომპლექსი ორსართულიანი დარბაზული ეკლესია (1663 წ.); დარბაზული ეკლესია (XII-XIII სს); გიორგის კომპლექსები (XIV-XVII-XIX სს); ღვთისმშობლის სომხური ეკლესია (1844-1864 წწ); შაუმიანის სამნავიანი ეკლესია (1872 წ) და სხვა. წერაქვში - წერაქვის სამონასტრო კომპლექსი (XIII ს); კვირაცხოვლის ეკლესია; წმ. გიორგის სახელობის ეკლესია; წერაქვის დიდი მზიგულის ეკლესია; მიხეილ ჯავახიშვილის მუზეუმი.  ოფრეთში -   აიორის ეკლესია (1886 წ;  გორულის ნაქალაქარი (XV-XVII სს) - კოშკი, წმ. ნიკოლოზის სახელობის ეკლესია, წმ. ნინოს სახელობის ეკლესია; ოფრეთის ნათლისღების ეკლესია (XIX სს). ასევე, ვიზიტორი გაოცებული დარჩება გამორჩეული ბუნების ხედებით და საინტერესო პეიზაჟებით. ვინაიდან მარშრუტი 3 დღიანია, ღამის გათენება ნებისმიერ მსურველს შეუძლია სოფელ ოფრეთში.
     პროექტის ფარგლებში, საფეხმავლო მარშრუტის მარკირების სამუშაოების განხორციელებისათვის გაფორმდა ხელშეკრულება ა(ა)იპ საქართველოს ადგილობრივი თვითმმართველობათა ეროვნული ასოციაცია’-ს და ა(ა)იპ ,,საქართველოს ეკოტურიზმის ასოციაცია’’-ს შორის. შესრულებული სამუშაოები ორ ეტაპად ჩატარდა. პირველ ეტაპზე, განხორციელდა საველე დაზვერვითი გასვლა მარნეულის მუნიციპალიტეტის მერიის მიერ მიწოდებული მასალების საფუძველზე, სადაც შემოწმდა ტურისტული ბილიკის ამჟამინდელი მდგომარეობა და მარკირების პროექთან მისი შესაბამისობა. მეორე ეტაპზე კი განხორციელდა მარშრუტის უშუალო მარკირება. პროექტის ფარგლებში დამზადდა და დამონტაჟდა საინფორმაციო დაფები მარშრუტის დასაწყისსა და ბოლოში, ასევე დამონტაჟდა შესაბამის წერტილებში მანიშნებელი დაფები და მოხდა მარშრუტის საღებავით მარკირება. ყველა აღნიშნული სამუშაო განხორციელდა საფეხმავლო მარშრუტების მონიშვნისა და მარკირების ტექნიკური რეგლამენტის მიერ დადგენილი წესების მიხედვით.

· აქტივობათა გეგმა/გრაფიკი (გთხოვთ წარმოადგინოთ ცხრილის სახით);
	აქტივობები
	ჩართული მხარე
	დამატ.ინფ.

	საგრანტო კონკურსში მონაწილეობა
	საქართველოს ადგილობრივ თვითმმართველობათა ეროვნული ასოციაცია; გაეროს განვითარების პროგრამა (UNDP); ევროკავშირი; მარნეულის მუნიციპალიტეტის მერია
	2022 წლის აგვისტო

	საპროექტო განაცხადის შემუშავება/გაგზავნა
	მარნეულის მუნიციპალიტეტის მერია
	2022 წლის 26 აგვისტო

	გრანტის მოპოვება -  ტურისტული ბილიკის მარკირება (ტურისტული მარშრუტი - შაუმიანი (ბინაძორი) - წერაქვი - გორული - ოფრეთი - ფოლადაურის ხეობა)
	მარნეულის მუნიციპალიტეტის მერია
	20 000 ლარი
2022 წლის აგვისტო

	თანამშრომლობის პრაქტიკა
	ა(ა)იპ საქართველოს ადგილობრივი თვითმმართველობათა ეროვნული ასოციაცია; ა(ა)იპ ,,საქართველოს ეკოტურიზმის ასოციაცია’’;მარნეულის მუნიციპალიტეტის მერია
	

	საფეხმავლო მარშრუტის მარკირების სამუშაოებისთვის ხელშეკრულების გაფორმება
	ა(ა)იპ საქართველოს ადგილობრივი თვითმმართველობათა ეროვნული ასოციაცია; ა(ა)იპ ,,საქართველოს ეკოტურიზმის ასოციაცია’’
	

	სამუშაოების პირველი ეტაპი (საველე დაზვერვითი გასვლა)
	ა(ა)იპ ,,საქართველოს ეკოტურიზმის ასოციაცია’’; მარნეულის მუნიციპალიტეტის მერია
	2022 წლის ოქტომბერი

	სამუშაოების მეორე ეტაპი (საინფორმაციო დაფის მონტაჟი; მანიშნებელი დაფების ბოძების და მანიშნებეი დაფების ადგილმონტაჟი; ადგილის ნიშნების მონტაჟი; მარშრუტის საღებავებით მარკირება)
	ადგილობრივი მოსახლეობა (სოფელბში: შაუმიანში, ოფრეთში და სიონში მცხოვრები ეთნიკური უმცირესობების წარმომადგენლები)
	2022 წლის ნოემბერი

	შესრულებული სამუშაოების ანგარიშის წარდგენა/შეფასება
	ა(ა)იპ საქართველოს ადგილობრივი თვითმმართველობათა ეროვნული ასოციაცია; ა(ა)იპ ,,საქართველოს ეკოტურიზმის ასოციაცია’’;მარნეულის მუნიციპალიტეტის მერია
	2022 წლის ნოემბერი





· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, 
· განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
     იქიდან გამომდინარე, რომ მუნიციპალიტეტის თვითმმართველობა იყო გრანტის მფოლობელი, შემდგომი პროექტით განსახორციელებელი სამუშაოები დაევალა ა(ა)იპ  ,,საქართველოს ეკოტურიზმის ასოციაცია’’-ს, რომელმაც უზრუნველყო შესაბამისი დოკუმენტეციის წარმოება.
· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ 
- წარმოდგენილი პროექტის დაგეგმარება განხორციელდა ტურიზმის ეროვნილ ადმინისტრაციასთან თანამშრომლობით. სამუშაოების განხორციელების პროცესში დასაქმებულ მუშახელს წარმოადგენდა ეთნიკური უმცირესობების წარმომადგენელი მოსახლეობა. ასევე, მარშრუტის მარკირების სამუშაოებში ჩართულები იყვნენ მარნეულის მერიის თანამშრომლები და ადმინისტრაციულ ერთეულებში მერის წარმომადგენლები.
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი/არასაკუთარი - ამ მიმართულებით გამოყენებული იქნა, როგორც საკუთარი, ასევე არასაკუთარი რესურსი - მერიის თანამშრომლები, ადმინისტრაციულ ერთეულებში მერის წარმომადგენლები, ადგილობრივი მოსახლეობა (შაუმიანი, ოფრეთი, სიონი); ა(ა)იპ საქართველოს ეკოტურიზმის ასოციაციის და ა(ა)იპ საქართველო ადგილობრივი თვითმმართველობათა ეროვნული ასოციაციის წარმომადგენლები.
ბ) ფინანსური - დონორის დახმარება - გრანტის მთლიანი ღირებულება 20 000 (ოცი ათასი) ლარი.
გ) გამოყენებული მატერიალურ-ტექნიკური რესურსი - საინფორმაციო დაფა - 2 ცალი; მანიშნებელი დაფების ბოძები - 12 ცალი; მანიშნებელი დაფები - 26 ცალი; ადგილის ნიშნები - 12 ცალი; მარშრუტის საღებავით მარკირება - 45; სატრანსპორტო საშუალება და სხვადასხვა სამშენებლო მასალა.
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა 
- პროექტის განხორციელების პროცესში არ ყოფილა ხელის შემშლელი ფაქტორები გამოვლენილი, რომელიც შეაფერხებდა პროექტის წარმატებით დასრულებას.
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე 
- ა(ა)იპ საქართველოს ადგილობრივი თვითმმართველობათა ეროვნული ასიციაცია; ა(ა)იპ ,,საქართველოს ეკოტურიზმის ასოციაცია’’; ტურიზმის ეროვნული ასოციაცია.
· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
       აღსანიშნავია, რომ პროექტის განხორციელებას არ  ჰქონია გარემოზე უარყოფითი ზემოქმედების ფაქტორი და მორგებული იყო დაწესებულ საერთაშორისო სტანდარტებს.
8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)
· მოეწყო ტურისტული ბილიკის მარკირება;
· ყველა დაინტერესებული პირისთვის გახდა მარშრუტი ადვილად აღქმადი;
· შეიქმნა ტურისტებისთვის და ვიზიტორებისთვის ტურისტული ბილიკი;
· გაიზარდა ინფორმირებულობა შაუმიანი - წერაქვი - გორული - ოფრეთი - ფოლადაურის ხეობაში არსებული კულტურული, ისტორიული და ბუნების ძეგლების შესახებ;
· სამუშაო პროცესში მოხდა ჩართულობა მოწყვლადი ჯგუფების;
· გაიზარდა ადგილობრივი მოსახლეობის ინტერესი შექმნას/შეიმუშაოს ტურისტებისთვის სერვისი (მოაწყოს საოჯახო სასტუმრო, სადაც ასევე მოხდება მათი საკვები პროდუქციების რეალიზაცია);


9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
· საჭიროების ზუსტი იდენტიფირება;
· ადგილობრივი თვითმმართველობის მაღალი ინტერესი განავითაროს მუნიციპალიტეტი;
· დაინტერესებული მხარეების მაქსიმალური ჩართულობა.
· მუნიციპალიტეტში არსებული ტურისტული ობიექტები, რომელიც მუნიციპალიტეტის მრავალეთნიკურობის გათვალისიწნებით აერთიანებს გამორჩეულ, უნიკალურ კულტურულ და ბუნების ძეგლებს;
· შემუშავებული მარშრუტის და მარკირების დაფების ადვილი აღქმადობა; 
· პროექტის მიმდინარეობის ეტაპზე ადგილობრივი მოსახლეობის, მათ შორის ეთნიკური უმცირესობების ჩართულობა; 
· სოფელ წერაქვში ტარდება საერთაშორისო მულტიეთნიკური ფესტივალი ,,ერთიანი კავკასია’’, რომელიც თავს უყრის რამდენიმე ქვეყნის ტურისტს;
·  მარკირების მარშრუტი, რომელიც აერთიანებს სოფელ სიონს და სოფელ ოფრეთს, მათ მინიჭებული აქვთ მაღალმთიანი სოფლის სტატუსი, რაც კიდევ ერთ საინტერესო მიზნობრივ ჯგუფს გვიკვეთავს; 
· აღნიშნულ სოფლებში მოსახლეობის სოციალურ-ეკონომიკური მდგომარეობის გაუმჯობესებისათვის, მოსახლეობის მრავალეთნიკურობის გათვალისწინებით, მათ მიერ წარმოებული პროდუქციის მრავალფეროვნება და კულტურული ნიშა;
·  მოსახლეობის მხრიდან დაინტერესების გაზრდა საოჯახო სასტუმროების გახსნაზე;

· ინფორმაცია პრაქტიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
  ა) პროექტის შედეგად მუნიციპალური სერვისის მიწოდებაში ასახული ცვლილება;
     მუნიციპალური სერვისების მიწოდების მიმართულებით, რომელიც პროექტის მიზნობრიობიდან გამომდინარე, თავის მხრივ მოიცავს ადგილობრივი მოსახლეობის სოციალურ-ეკონომიკურ ზრდას, ადგილობრივი ბიზნესის წამოწყების ხელშეწყობას, მუნიციპალიტეტში არსებული კულტურული, ისტორიული ძეგლების მოფრთხილებას, ინფრასტრუქტურული გარემოს განვითარებას, ადგილობრივი მოსახლეობის გააქტიურებას და სხვა. 
 ბ) პროექტის შედეგად ადგილობრივ ბიუჯეტში ასახული ცვლილება;
     განხორციელებული პროექტის ფარგლებში საფეხმავლო ბილიკებზე დამონტაჟებული საინფორმაციო დაფების და მანიშნებელი დაფების მოვლა-პატრონობის უზრუნველყოფა გადავიდა მარნეულის მუნიციპალიტეტის მერიის შესაბამისი სტრუქტურული ერთეულის უფლებამოსულებაში.
გ) მოსახლეობის მხარდაჭერა; 
     ადგილობრივი მოსახლეობის მხარდაჭერა გამოხატული ფაქტორია და პროექტის წარმატების განმსაზღვრელი ერთ-ერთ ფაქტორი, რომელიც აფიქსირებს პროექტის დადებით გავლენას მათ ყოველდღიურ ცხოვრებაში და ზრდის ინტერესს სამომავლო ხედვებთან დაკავშირებით.
დ) შეტანილია თუ არა პროექტი მომავალი წლის ბიუჯეტში;
    ადგილობრივ ბიუჯეტში არის ჩადებული საერთაშორისო პარტნიორებთან თანამშრომლობა, რომლის ფარგლებშიც, თვითმმართველობას მომავალში აქტიურად შეუძლია კიდევ განახორციელოს თუნდაც მსგავსი პროექტი უკვე ტურისტული მნიშვნელობის მქონე სხვა სოფლებში, ან სხვა საინტერესო პროექტი (საინფორმაციო ბანერებისთვის; გადასახედი მოედნების და სხვა). ასევე, კულტურის სფეროს განვითარების (პროგრამული კოდი 05 02)მიმართულებით გამოყოფილი საბიუჯეტო ასიგნებებიდან განახორციელებს სხვადასხვა ქმედით ღონისძიებებს, რომელიც შესაბამისი იქნება ამ პროექტის მიზნობრიობასთან.

10. საკრებულოს როლი:
        მარნეულის მუნიციპალიტეტის საკრებულო განხორციელებული პროექტის/ინიციატივის დაგეგმვის, განხორციელების, შედეგების შეფასების ეტაპზე იყო სრულად ინფორმირებული და გაეცნო ტურისტული ადგილების მარკირების შედეგობრივი მხარეს, რის საფუძველზეც, მოიწონა საუკეთესო პრაქტიკის პროგრამის კონკურსში, მარნეულის მუნიციპალიტეტის მონაწილეობისათვის შერჩეული პროექტი/ინიციატივა. 

11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
      აღნიშნული პრაქტიკის შედეგად, მიღებული დადებითი გავლენის ფაქტორით და შედეგობრივი ინდიკატორის გათვალისწინებით, მარნეულის მუნიციპალიტეტის ადგილობრივი  თვითმმართველობა მომავალში გეგმავს მსგავსი მარკირების პროცესი განახორციელოს მუნიციპალიტეტში მდებარე სხვა ტურისტული პოტენციალის მქონე სოფლებში, როგორც საკუთარი საბიუჯეტო სახსრებიდან, ასევე თანამშრომლობის პრაქტიკით. ამავდროულად, მუნიციპალიტეტის განვითარების გეგმის შესაბამისად, სადაც ასევე გაწერილია ტურიზმის განვითარების მიზნობრივი ასპექტები, გეგმავს ინოვაციურ, შედეგზე ორიენტირებულ ღონიძიებებს.

12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 

1. თემურ შუბითიძე - მერის მოადგილე  (ტელ:599454593; ელ-ფოსტა: tshubitidze91@gmail.com )
2. მამუკა შუბითიძე - ადმინისტრაციული სამსახურის ხელმძღვანელი (ტელ:591919334; ელ-ფოსტა: shubitidze85@gmail.com)

· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.

1. ნინო დეკანოიძე - ჯანდაცვის, სოციალური უზრუნველყოფის, კულტურის, სპორტის, ბავშვის უფლებების დაცვისა და მხარდაჭერის სამსახურის ხელმძღვანელი (ტელ:599859980; ელ-ფოსტა: dekanoidze.nino@yahoo.com )
2. ელგუჯა კუპატაძე  - განათების, კულტურის, სპორტის და ახალგაზრდულ საქმეთა განყოფილების ხელმძღვანელი (ტელ:595961423; ელ-ფოსტა: gujakupatadze1@gmail.com )
3. ირინე მაჭარაშვილი - ინფორმაციისა და სტატისტიკის განყოფილების ხელმძღვანელი (ტელ:599857277; ელ-ფოსტა: i.matsharashvili@gmail.com )
4. თამარ კიპაროიძე - ინფორმაციისა და სტატისტიკის გნაყოფილების, პირველი კატეგორიის უფროსი სპეციალისტი  (ტელ:599756595; ელ-ფოსტა: tamari.kiparoidze.1@iliauni.edu.ge )

13. თანდართული დოკუმენტების/მასალების სია 

განაცხადს თან ერთვის განხორციელებული საუკეთესო პრაქტიკის მქონე პროექტის დასრულების შემდეგ შემუშავებული ანგარიში, სადაც ასახულია, როგორც პროექტის შინაარსობრივი მხარე, ასევე ვიზუალური მასალა (დანართი 1).




განაცხადის მიღების ვადაა 2022 წლის 20 ოქტომბერი- 28 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge
